




CURSO  2012 - 2013      

	PROFESOR
	MATERIA
	HORAS

	Mª Carmen Sánchez Pérez
	Matemáticas 4º ESO A_______  3 horas

Matemáticas 4º ESO B_______  3 horas Matemáticas II  2ºBach   _____  4 horas

Matemáticas aplicadas ás ccss II _ 4 horas

Horas de biblioteca ___________6 horas
	20 horas

	Mª Amparo Doval Domínguez
	Matemáticas 1º ESO C_______  4 horas

Matemáticas 3º ESO A_______  4 horas

Matemáticas 3º ESO B_______  4 horas

Matemáticas I  1ºBach   ______  4 horas

Matemáticas aplicadas ás ccss I _ 4 horas
	20 horas


	Mª Milagros García Congìl
	Matemáticas 1º ESO A_______  4 horas

Matemáticas 1º ESO B_______  4 horas

P.D.C. 4º Ámbito científico-tecnolóxico __
        8 horas + titoría

Reforzo 1º ESO A __________ 1 hora

Reforzo 1º ESO B __________ 1 hora

Reforzo 1º ESO C __________ 1 hora
	20 horas


	Mª José Ferreño Coello

	Matemáticas 2º ESO A_______  4 horas

Matemáticas 2º ESO B_______  4 horas

Agrupamento 2º ESO A,B ______ 4 horas

Matemáticas I  1ºBach   ______  4 horas

Matemáticas II  2ºBach   ______  4 horas
	20 horas





    CRITERIOS DE EVALUACIÓN E.S.O.
AVALIACIÓN NA ESO (CRITERIOS MÍNIMOS POR CURSO)
Criterios de avaliación 1º ESO

1. Utilizar números naturais e enteiros e as fraccións e decimais sinxelos, as súas operacións e propiedades, para recoller, transformar e intercambiar información e aplicar estes coñecementos á resolución de situacións que estean en relación con outras materias ou presentes na vida cotiá.


2. Resolver problemas para os que se precise a utilización das catro operacións, con números enteiros, decimais e fraccionarios, utilizando a forma de cálculo axeitada e valorando a adecuación do resultado ao contexto.


3. Identificar e describir regularidades, pautas e relacións en conxuntos de números, utilizar correctamente os signos matemáticos e letras para simbolizar distintas cantidades e obter expresións alxébricas como síntese en secuencias numéricas, así coma o valor numérico de fórmulas sinxelas.


4. Recoñecer, describir e analizar figuras, presentes tanto na natureza como nas actividades sociais e artísticas, utilizar as súas propiedades para clasificalas e aplicar o coñecemento xeométrico adquirido para interpretar e describir o mundo físico e as manifestacións culturais facendo uso da terminoloxía e das formas de representación axeitadas.

5. Estimar e calcular perímetros, áreas e ángulos de figuras planas utilizando os instrumentos e a unidade de medida adecuada.


6. Organizar e interpretar informacións diversas mediante táboas e gráficas, e identificar relacións de dependencia en situacións cotiás, nos campos social e científico e nos medios de comunicación.


7. Facer predicións sobre a posibilidade de que un suceso ocorra a partir da información previamente obtida de forma empírica ou doutras fontes.


8. Utilizar estratexias e técnicas simples de resolución de problemas, tales coma a análise do enunciado, o ensaio-erro ou a resolución dun problema máis sinxelo e a comprobación da solución obtida.


9. Expresar, utilizando a linguaxe matemática axeitada ao seu nivel, o procedemento que se seguiu na resolución dun problema sinxelo.
INSTRUMENTOS  DE AVALIACIÓN:
DE CONTROL:  Caderno,  preguntas orais, probas  curtas, etc.

EXAMES
PROCEDEMENTOS  DE AVALIACIÓN:
- Exames …………………………………………….…………….…….70%
· Observación: valorarase a realización de traballos ou exercicios na casa e na aula (corrección, presentación), o esforzo e interese, o comportamento e actitude,  e o caderno..………………….…………30%
Criterios de avaliación 2º ESO

1. Utilizar números enteiros, fraccións, decimais e porcentaxes sinxelas, as súas operacións e propiedades para recoller información, transformala, intercambiala e resolver problemas relacionados coa vida diaria e cos ámbitos social e científico.


2. Identificar relacións de proporcionalidade numérica e xeométrica e utilizalas para resolver problemas en situacións da vida cotiá.


3. Utilizar a linguaxe alxébrica para simbolizar, xeneralizar e incorporar a formulación e a resolución de ecuacións de primeiro grao coma unha ferramenta máis coa que abordar e resolver problemas.

4. Estimar, efectuar medicións e calcular lonxitudes, áreas e volumes de espazos e obxectos cunha precisión acorde coa situación presentada e comprender os procesos de medida, expresando o resultado da estimación, da medición e o cálculo na unidade de medida máis adecuada.


5. Interpretar relacións funcionais sinxelas dadas en forma de táboa, gráfica, a través dunha expresión alxébrica ou mediante un enunciado, obter valores a partir delas e extraer conclusións acerca do fenómeno estudado.


6. Formular as preguntas adecuadas para coñecer as características dunha poboación e recoller, organizar e representar datos relevantes para respondelas, utilizando os métodos estatísticos apropiados e as ferramentas informáticas adecuadas.

7. Utilizar estratexias e técnicas de resolución de problemas, tales coma a análise do enunciado, o ensaio e erro sistemático, a división do problema en partes así como o comprobación da coherencia da solución obtida.


8. Expresar, utilizando a linguaxe matemática adecuada ao seu nivel, o procedemento que se empregou na resolución dun problema.
 CRITERIOS DE CUALIFICACIÓN

INSTRUMENTOS  DE AVALIACIÓN:

DE CONTROL:  Caderno,  realización de traballos ou exercicios na casa e na aula, etc.

EXAMES
      PROCEDEMENTOS  DE AVALIACIÓN:
Exames …………………….…………………………………………….80%
Observación: valorarase a realización de traballos ou exercicios na casa e na aula (corrección, presentación), o esforzo e interese, o comportamento e actitude, e a libreta…………………………...………20%
Criterios de avaliación 3º ESO

1. Utilizar os números racionais, as súas operacións e propiedades, para recoller, transformar e intercambiar informacións e resolver problemas relacionados coa vida diaria, cos ámbitos social e científico e co mundo físico.


2. Expresar mediante a linguaxe alxébraica unha propiedade ou relación dada mediante un enunciado e observar regularidades en secuencias numéricas obtidas a partir de diversas situacións, obtendo a lei de formación e a fórmula correspondente, en casos sinxelos.


3. Resolver problemas da vida cotiá e dos ámbitos social e científico nos que se precise o planeamento e resolución de ecuacións de primeiro e segundo grao ou de sistemas de ecuacións lineais con dúas incógnitas.


4. Recoñecer as transformacións que levan dunha figura xeométrica a outra mediante os movementos no plano e utilizar estes movementos para crear as súas propias composicións e analizar, desde un punto de vista xeométrico, deseños cotiás, obras de arte e configuracións presentes na natureza.


5. Interpretar planos e mapas e manexar o sistema de coordenadas xeográficas. Aplicar os teoremas de Pitágoras e Tales para resolver situacións problemáticas da vida cotiá e do mundo físico.


6. Analizar globalmente diferentes funcións sinxelas e utilizar modelos lineais para estudar diferentes situacións reais expresadas mediante un enunciado, unha táboa, unha gráfica ou unha expresión alxébrica.


7. Elaborar e interpretar informacións estatísticas tendo en conta a adecuación das táboas e gráficas empregadas e analizar se os parámetros son máis ou menos significativos.

8. Facer predicións sobre a posibilidade de que un suceso ocorra a partir de información previamente obtida de forma empírica ou como resultado do reconto de posibilidades, en casos sinxelos.


9. Planificar e utilizar estratexias e técnicas de resolución de problemas, tales como o reconto exhaustivo, a indución ou a busca de problemas afíns e comprobar o axuste da solución á situación presentada.


10. Expresar verbalmente con precisión, razoamentos, relacións cuantitativas, e informacións que incorporen elementos matemáticos, valorando a utilidade e a simplicidade da linguaxe matemática para iso.
CRITERIOS DE CUALIFICACIÓN:

INSTRUMENTOS DE AVALIACIÓN:
DE CONTROL:  traballos, realización de exercicios na casa e na aula, etc.
EXAMES
PROCEDEMENTO DE AVALIACIÓN:

- Exames ………………………………………….......…….……….…….80%
- Observación: valorarase a realización de traballos ou exercicios na casa e na aula (corrección, presentación), o esforzo e interese, o comportamento e actitude....................…………….……………………20%
Criterios de avaliación 4º ESO

1. Utilizar os distintos tipos de números e operacións, xunto coas súas propiedades, para recoller, transformar e intercambiar información e resolver problemas relacionados coa vida diaria, cos contornos social, económico, científico ou tecnolóxico e con outras materias do ámbito académico.


2. Representar e analizar situacións provenientes tanto da vida cotiá como doutras áreas de coñecemento, utilizando símbolos e métodos alxébricos para resolver problemas.


3. Utilizar instrumentos, fórmulas e técnicas apropiadas para obter medidas directas e indirectas en situacións reais.
4. Recoñecer relacións cuantitativas nunha situación e determinar o tipo de función que pode representalas e aproximar e interpretar a taxa de variación media a partir dunha gráfica, de datos numéricos ou mediante o estudo dos coeficientes da expresión alxébrica.


5. Elaborar táboas e gráficos estatísticos e calcular os parámetros estatísticos máis usuais en distribucións unidimensionais, interpretar tanto unhas como outros e valorar cualitativamente a representatividade das mostras utilizadas.


6. Aplicar os conceptos e técnicas de cálculo de probabilidades para resolver diferentes situacións e problemas da vida cotiá e doutros ámbitos.


7. Planificar e utilizar, individualmente e en grupo, estratexias de resolución de problemas, tales como a emisión e xustificación de hipóteses ou a xeneralización.

8. Expresar con precisión e rigor razoamentos, relacións cuantitativas e informacións que incorporen elementos matemáticos, valorando a utilidade e simplicidade da linguaxe matemática para iso.
CRITERIOS DE CALIFICACIÓN.
INSTRUMENTOS DE AVALIACIÓN:
· DE CONTROL:  traballos, realización de exercicios na casa e na aula, etc.
· EXAMES
PROCEDEMENTOS DE AVALIACIÓN:
- Exames ………………………………………………..............……….…….90%
· Observación: valorarase a realización de traballos ou exercicios na casa e na aula (corrección, presentación), o esforzo e interese, o comportamento e actitude............................…..…………………………………………….……10%
Criterios de avaliación 4º PDC

1. Interpretar os conceptos de: corpos de números Naturais, Enteiros, Racionais, Reais, prioridade de operacións, valor absoluto, notación científica. Operacións de suma, resta, multiplicación e división cos números de calquera corpo, aplicar proporcionalidade, máximo común divisor e mínimo común múltiplo, realizar aproximacións, resolver ecuacións de primeiro grao de 1, 2 incógnitas.

2. Manexo da calculadora en: suma, resta, multiplicación, división, raíz cadrada, funcións trigonométricas directas e inversas.

3. Recoñecer elementos de triángulo, cadrado, rectángulo e círculo. Saber ou deducir as fórmulas de cálculo para perímetros e áreas deses elementos, así como volumes de esfera, cilindro e prisma.

4. Realizar cambios de unidades en ángulos (radiáns a graos sesaxesimais) e dentro do Sistema Métrico Decimal.

5. Resolver ecuacións de segundo grao.

6. Entender o concepto de función, sistema de referencia, expresar funcións afín e cadráticas. Recoñecer máximos e mínimos, crecemento e decrecemento nunha función. Representar graficamente unha función a partir dunha táboa de datos.

7. Entender o concepto de vector, que significan os vectores posición, desprazamento... Compoñer e trasladar vectores graficamente, calcular o módulo para os que estean na mesma recta ou sexan perpendiculares.

8. Coñecer as unidades no S.I. de ángulo, espazo, tempo, velocidade, aceleración, enerxía.

9. Coñecer ou deducir fórmulas espazo/tempo e velocidade/tempo para movementos rectilíneo uniforme, rectilíneo uniformemente acelerado, circular uniforme.

10. Manexar correctamente metro e cronómetro, aproximando datos. Apreciar as aplicacións o movemento que ten o uso de vectores. Representar datos obtidos experimentalmente sobre un movemento.

11. Explicar a importancia da electricidade na nosa sociedade. Indicar as magnitudes activas en gravitación, electricidade e magnetismo así como propoñer exemplos desas interaccións. Enunciar a lei de Ohm, concepto e unidades de intensidade de corrente, resistencia e diferenza de potencial. Resolver exercicios tomando como base a lei de Ohm. Deseñar un circuíto eléctrico sinxelo.

12. Coñecer os conceptos de ácido e base, relacionalos, propiedades deles. Concepto de oxidación e redución, relacionalos. Exemplos de oxidacións. Realizar axustes de reaccións por tenteo. Realizar cálculos estequiométricos (sen intervención de gases).

13. Manexo correcto de aparellos de medición de pesos e volumes (báscula, pipeta, bureta).

14. Explicar que acontece nunha experiencia de neutralización.

15. Observar as normas de seguridade no manexo de produtos químicos e material fráxil e delicado.

16. Coñecer criterios de semellanza de triángulos e certas razóns trigonométricas dun ángulo agudo (seno, coseno, tanxente). Deducir razóns trigonométricas dun ángulo agudo. Resolver triángulos. Apreciar as aplicacións á topografía da trigonometría.

17. Distinguir poboación e mostra, variable estatística discreta e continua, variable estatística cualitativa e cuantitativa. Concepto de media, moda, rango, desviación típica. Realizar táboas estatísticas, calcular parámetros estatísticos (media, rango, desviación típica). Recoñecer e representar mediante diagrama de sectores, diagramas de barras e histogramas. Apreciar aplicacións da estatística ás ciencias tanto humanas coma naturais.

18. Comprender a capacidade de enlace do átomo de carbono en función da súa estrutura atómica. Recoñecer enlaces simples, dobres e triples, cadeas Iineares e ramificadas, abertas e cíclicas, grupos alcohol, aldehido, cetona, ácido, éster, nomear nas cadeas lineares os grupos e os tipos de enlace, e formulalos. Explicar a grande importancia económica de moitos destes compostos.

19. Apreciar a relación entre o uso de combustibles fósiles e problemas ambientais.

20. Expresar un polinomio, recoñecer o grao dun polinomio, deducir certas identidades notables (cadrado dun binomio, suma por diferenza). Calcular o valor numérico dun polinomio, realizar suma, resta, multiplicación e multiplicación de polinomios. Realizar cocientes de polinomios por Ruffini ; dividir un polinomio por un monomio.

21. Resolver inecuacións de primeiro grao e representar solucións na recta real.

22. Situar a Terra no Sistema Solar e comentar con moita brevidade certas características físicas dela (evolución da temperatura, evolución da densidade, magnetismo, gravidade), que se deducen dos datos sísmicos e da análise dos meteoritos. Capas da Terra en función de datos sísmicos (codia, manto, núcleo) indicando profundidade e composición fundamental, e zonación en función de criterios de maior ou menor rixidez (litosfera, astenosfera, mesosfera, núcleo) indicando profundidade e grao de rixidez.

23. Expresar as teorías de Wegener sobre a mobilidade terrestre, probas desa mobilidade, enunciar a Teoría da Tectónica de Placas, indicar os tipos de límites entre placas, a súa situación topográfica e os fenómenos asociados a eles, definindo estes fenómenos.

24. Recoñecer algunhas rochas magmáticas e metamórficas, comentando algo da súa textura.

25. Representar esquematicamente o funcionamento básico dos sistema nervioso e endócrino, comprender as súas funcións. Recoñecer os elementos que compoñen o sistema nervioso (central, partes, periférico, partes; a neurona como célula fundamental) e endócrino (glándulas endócrinas producindo hormonas, que son estas e exemplos das dúas).

26. Debuxar esquematicamente os aparellos reprodutor masculino e feminino indicando as partes. Coñecer as funcións principais deses órganos. Coñecer as principais enfermidades de transmisión sexual e métodos de anticoncepción.

27. Coñecer as funcións vexetativas da planta superior e relacionalas nun debuxo esquemático. Representar as partes da flor anxiosperma e as súas funcións; aclarar os conceptos de polinización, e os seus tipos, fecundación, semente, froito.

28. Mostrar respecto polos seres vivos, e en xeral, ter unha actitude de valoración cara ao medio ambiente.

29. Relacionar a Darwin e Mendel cos seus correspondentes estudos. Presentar as probas que avalaban as teses evolutivas en tempos de Darwin.

30. Identificar nun texto diferenzas entre as teses fixistas e evolucionistas e dentro destas, lamarckianas e darwinistas.

31. Achegas da bioloxía actual á xenética e ás teorías evolutivas.

32. Explicar de xeito sinxelo como se aplica o método científico tomando como base algunha experiencia histórica (exemplo, o experimento de Redi).
 CRITERIOS DE EVALUACIÓN BACH
MATEMÁTICAS I
CRITERIOS DE AVALIACIÓN
· Coñecer os distintos conxuntos numéricos. Representar os distintos tipos de intervalos da recta real.

· Aplicar as propiedades das potencias na simplificación, produto, cociente e suma de radicais.

· Realizar cálculos con potencias de calquera expoñente e radicais simplificando axeitadamente os cálculos e o resultado.

· Coñecer a definición de logaritmo. Deducir as súas propiedades a partir das propiedades das potencias.

· Calcular logaritmos en calquera base mediante o cambio de base.

· Aplicar os logaritmos para simplificar expresións, despexar incógnitas, realizar operacións, ...

· Factorizar polinomios de grao 3º superior. Coñecer e aplicar o teorema do resto.

· Resolver ecuacións de 2º grao bicadradas, con radicais, por factorización, exponenciais, logarítmicas e sistemas de ecuacións.

· Realizar operacións con fraccións alxébricas  simplificando os cálculos e o resultado.

· Resolver sistemas de ecuacións lineares e non lineares de orden dous e aplicación á resolución de problemas.

· Resolver inecuacións de calquera grao cunha incógnita e con denominadores, representando o resultado na recta real e expresándoo mediante intervalos. Resolución de sistemas de inecuacións.

· Deducir o valor das razóns dos ángulos divisorios, dos de 30º, 45º e 60º, así como dos que se relacionan con eles.

· Relacionar as razóns trigonométricas de diferentes ángulos mediante a súa representación na circunferencia goniométrica.

· Demostrar e aplicar as identidades trigonométricas.

· Demostrar o teorema do seno e coseno e utilizalos para resolver triángulos e problemas relacionados.

· Deducir e aplicar correctamente as fórmulas das razóns trigonométricas da suma de ángulos.

· Aplicar a  trigonometría na resolución de problemas prácticos que

· impliquen o cálculo de distancias ou/e ángulos en puntos inaccesibles.

· Estudar as funcións circulares e das súas características.

· Resolución de ecuacións trigonométricas sinxelas.

· Manexar as operacións con vectores e aplicalas á resolución de problemas métricos e de incidencia no plano.

· Calcular a ecuación da recta en tódalas súas formas, identificando en cada caso os elementos característicos. Paso dunha ecuación da recta a calquera das outras.

· Resolver problemas xeométricos nos que se utilizan as rectas e a súa intersección, distancias, ángulos, paralelismo, perpendicularidade......

· Estudar as características dunha función e aplicación ás funcións lineares, cuadrática, de proporcionalidade inversa, exponencial, logarítmica, trigonométricas, asi como á función valor absoluto e ás funcións definidas a anacos.

· Representar graficamente as funcións polinómicas, exponenciais e logarítmicas e de proporcionalidade inversa, mediante o estudio das súas características.

· Calcular os límites de sucesións e funcións,  gráfica e analiticamente, resolvendo as indeterminacións. Interpretación xeométrica dos límites e cálculo de asíntotas.

· Aplicar o estudo de límites ao estudo gráfico dunha función.

· Calcular a derivada dunha función nun punto mediante a definición e interpretala xeométrica. Aplicación ás rectas tanxente e normal.

· Coñecer as derivadas elementais e  as regras de derivación. Aplicación das derivadas ao estudo gráfico dunha función e á resolución de problemas de optimización.

· Interpretar  cualitativamente a relación entre dúas variables.

· Calcular as ecuacións das rectas de regresión e interpretar os  coeficientes de regresión e correlación.

· Obter o espazo mostral asociado a un experimento aleatorio. Manexar as operacións con sucesos.

· Coñecer a definición de probabilidade e aplicar as súas propiedades

· á resolución de problemas. Calcular probabilidades usando a regra de Laplace.

· Obter probabilidades condicionadas. Calcular probabilidades de sucesos compostos e estudar a súa dependencia ou independencia.

· Utilizar a fórmula da probabilidade total e o teorema de Bayes para resolver problemas de probabilidade condicionada.

· Coñecer e utilizar a distribución Binomial e Normal para a resolución de problemas.
 CRITERIOS DE CUALIFICACIÓN:
INSTRUMENTOS DE AVALIACIÓN:
-DE CONTROL: realización de traballos ou exercicios, etc.
-EXAMES PREVIAMENTE ACORDADOS.
PROCEDEMENTOS DE AVALIACIÓN:
Farase a media dos exames de avaliación (se hai máis dun) sempre que en cada un obtivérase ao menos un 4, do contrario a avaliación estará suspensa.
MATEMÁTICAS APLICADAS AS CIENCIAS SOCIAIS I
CRITERIOS DE AVALIACIÓN
Obtención da fracción xeneratriz dun número decimal periódico. Cálculo de aproximacións decimais por exceso e por defecto. Estimación de erros. Expresar números en notación científica. Conversión de números dados nesta notación e viceversa.

Aplicación das propiedades dos logaritmos ó cálculo de expresións numéricas e ó cambio de base.

Coñecer a definición da raiz n-ésima e as súas propiedades. Operar correctamente con radicais, incluindo a simplificación, extracción e introdución de factores, redución a índice común, racionalización.

Aplicar os números decimais ao cálculo de aumentos e diminucións porcentuais encadeadas.

Relacionar o capital inicial, os xuros, o tempo e capital final, e calcular uns a partir doutros en problemas de matemática financeira.

Resolver problemas de interese simple e composto e anualidades de amortización e capitalización.

Calcular e interpretar os números índice empregadas.

Factorizar polinomios de grao superior a tres. Utilizar as identidades notables para simplificar cálculos.
Resolución de ecuacións de primeiro e segundo grao, ecuacións bicadradas, polinómicas,con radicais, exponenciais e logarítmicas. Resolución gráfica e alxébrica. Resolución de problemas da vida cotiá que supoñan o uso de ecuacións.

Estudio gráfico da natureza dun sistema de dúas ecuacións lineais con dúas incógnitas.Resolución de sistemas lineares .Obtención de sistemas equivalentes. Discusión de sistemas polo método de Gauss. Resolución de problemas da vida cotiá.

Resolución de sistemas non lineares. Resolución de problemas da vida cotiá utilizando sistemas non lineares.

Resolución analítica e gráfica e alxébrica de inecuacións e de sistemas de inecuacións.

Obtención dos elementos distinguidos dunha función: dominio, percorrido, gráfica, simetrías, cortes cos eixes, monotonía, extremos, curvatura, inflexións, asíntotas. Estudio particular e coñecemento das gráficas respectivas das funcións elementais (polinómicas, racional, logarítmica, exponencial).

Construir polinomios interpoladores sinxelos e estimar valores a partir deles.

Coñecer as funcións elementais e asociar a súas expresións gráfica e analítica.

Representar as gráficas de funcións polinómicas e racionais sinxelas.

Obtención do límite dunha función nun punto e interpretación gráfica. Análise da tendencia dunha función. Aplicación das propiedades dos límites a casos concretos. Cálculo de límites indeterminados. Determinación da continuidade dunha función nun punto e a súa interpretación.

Cálculo da taxa de variación instantánea dunha función. Cálculo da derivada dunha función nun punto e interpretación xeométrica. Obtención da ecuación da recta tanxente. Cálculo das funcións derivadas de funcións elementais.

Analizar a tendencia  dunha función mediante a taxa de variación media e as derivadas.

Trazado da gráfica duna función elemental a partir do seu estudio previo. Aplicación a problemas sinxelos de optimización.

Elaboración de táboas de frecuencias e gráficos axeitados ó tipo de variable estatística. Cálculo de parámetros estatísticos.

Calcular e interpretar as medidas de centralización posición e dispersión.
Calcular probabilidades de sucesos mediante a regra de Laplace, mediante táboas de continxencia ou mediante diagramas en árbore.

Determinar a independencia de sucesos.

Calcuar probabilidades condicionadas e compostas.

Distinguir entre variables aleatorias discretas e continuas.

Utilizar a función de probabilidade dunha variable aleatoria discreta e a súa función de distribución asociada.

Empregar a función de densidade dunha variable aleatoria continua e a súa función de distribución asociada no cálculo de probabilidades.

Identificar a distribución binomial e o valor dos seus parámetros en situacións da vida real. Calcular probabilidades usando as táboas da binomial e obter o valor da súa media e da súa varianza.

Recoñecer a distribución normal e o valor dos seus parámetros en situacións reais, interpretar a campá de Gauss, manexar a táboa N(0, 1) e achar probabilidades mediante a tipificación.

Valorar o axuste dun conxunto de datos á distribución normal.
Axustar unha distribución binomial mediante unha normal en distintos casos, valorando a validez da aproximación.

Representación gráfica da nube de puntos. Cálculo do coeficiente de correlación lineal con calculadora. Asignación do mesmo á nube de puntos. Obtención das rectas de regresión. Estimación dunha variable a partir doutra.
CRITERIOS DE CUALIFICACIÓN:
INSTRUMENTOS DE AVALIACIÓN:
DE CONTROL: preguntas orais, probas curtas, etc.

EXAMES PREVIAMENTE ACORDADOS
PROCEDEMENTOS DE AVALIACIÓN:
Farase a media dos exames de avaliación (se hai máis dun) sempre que en cada un obtivérase ao menos un 4, do contrario a avaliación estará suspensa.
MATEMÁTICAS II
CRITERIOS DE AVALIACIÓN:
· Utilizar as  matrices para organizar e representar datos extraídos de diversas situacións, especialmente de xeometría, e operar con eles para resolvelos ( en particular, o uso das matrices e as súas operacións permite representar sistemas de ecuacións lineares).

· Calcular determinantes utilizando a regra de Sarrus ou desenvolvendo polos elementos dunha línea.

· Obter a matriz inversa.  Calcular o rango  dunha matriz  utilizando determinantes. Calcular o rango utilizando o método de Gauss.

· Clasificar sistemas de ecuacións lineares atendendo ás súas solucións.

· Discutir e resolver sistemas  utilizando o método de Gauss.  Resolver sistemas de ecuacións lineares utilizando a regra de Cramer e as operacións con matrices. Discutir e resolver sistemas de ecuacións lineares dependentes dun parámetro.

· Representar puntos e utilizar vectores. Resolver problemas afíns entre rectas, entre planos, entre rectas e planos.

· Transcribir , resolver e interpretar  diversas  situacións da natureza e da xeometría por medio da linguaxe vectorial e das súas operacións.   Realizar operacións elementais con vectores .Dominar o produto escalar de dous  vectores, o  produto vectorial de dous vectores, o produto mixto de tres vectores  o seu significado xeométrico, a  súa expresión analítica e as súas propiedades, e aplicalo  á resolución de problemas xeométricos.

· Calcula os ángulo entre rectas e planos. Obtén unha recta ou un plano coñecendo, como un dos datos, o  ángulo que forma cunha figura ( recta ou plano) .  Calcular ángulos entre rectas e planos e encontrar condicións de paralelismo e perpendicularidade

· Calcula a distancia entre dous  puntos ou dun punto a  un plano.  Calcula a distancia dun punto a unha recta mediante o plano perpendicular á recta que pasa polo  punto , ou ben obtendo  o segmento perpendicular a ambas, ou ben mediante un produto mixto. Resolver problemas métricos variados.Calcular  o simétrico dun punto respecto dunha recta ou dun plano.Resolver problemas xeométricos nos que interveñan perpendicularidades, distancias, ángulos, incidencia, paralelismo....

· Identifica-las funcións elementais dadas en forma gráfica  coas súas correspondentes expresións en forma explícita, e viceversa.   Determina-lo concepto de límite nas súas distintas versións, coñecendo a súa interpretación gráfica e o seu enunciado preciso.  Calcular límites de todo tipo. Coñece-lo concepto de continuidade nun punto e os distintos tipos de descontinuidades . Coñece-lo teorema de Bolzano e aplicacións.

· Calcular derivadas de funcións utilizando as regras de derivación . Aplica-lo cálculo de límites, o concepto de derivada e as regras de  derivación na análise de funcións explícitas provenientes de situacións contextualizadas.

· Calcula-la ecuación da recta tanxente e a normal a unha curva  nun dos seus puntos. Coñece-las propiedades que permiten estudar crecementos, decrecementos, máximos e mínimos relativos, tipo de curvatura, etc., e sabelas aplicar en casos concretos.Domina-las estratexias necesarias para optimizar unha función. Coñece-la Regra de L´Hopital e aplicala ó cálculo de límites.

· Coñece-los teoremas de Rolle e do valor medio e aplicalos a casos concretos. Coñece-lo papel que desempeñan as ferramentas básicas da análise (límites, derivadas..) na representación de funcións e domina-la representación  sistemática de funcións polinómicas, racionais, trigonométricas,  exponenciais, logarítmicas...)

· Calcular primitivas de funcións aplicando a táboa das integrais inmediatas e os métodos de integración en casos sinxelos.

· Coñece-lo concepto, a terminoloxía, as propiedades e a interpretación xeométrica da integral  definida.

· Comprende-lo teorema fundamental do cálculo e a súa importancia para relaciona-lo área baixo unha curva cunha primitiva da función correspondente. Coñecer e aplica-la regra de Barrow para o cálculo de áreas.
CRITERIOS DE  CUALIFICACIÓN :
INSTRUMENTOS DE AVALIACIÓN:
-DE CONTROL:   realización de traballos e exercicios, etc.
-EXAMES PREVIAMENTE ACORDADOS.
MATEMÁTICAS APLICADAS AS CIENCIAS SOCIAIS II
CRITERIOS DE AVALIACIÓN.
· Utilizar a linguaxe matricial e as operacións con matrices como instrumento para representar a interpretar datos estruturados en forma de táboas ou grafos.

· Coñecer os distintos tipos de matrices.

· Realizar operacións con matrices. Usar as propiedades.

· Obter matrices inversas polo método de Gauss.

· Resolver sistemas de ecuacións lineais utilizando o método de Gauss.

· Discutir sistemas.

· Resolver sistemas de inecuacións lineais con dúas incógnitas graficamente.

· Traducir problemas expresados en linguaxe usual á linguaxe alxébrica e resolvelos utilizando técnicas alxébricas: matrices, sistemas de ecuacións lineais e programación lineal bidimensional, interpretando criticamente o significado das solucións obtidas.

· Calcular límites.

· Determinar asíntotas de funcións racionais e interpretar as  tendencias asintóticas no tratamento da información.

· Analizar a continuidade ou descontinuidade dunha función nun punto. Indicar o tipo de descontinuidade.

· Coñecer o concepto de derivada dunha función nun punto.

· Coñecer a interpretación xeométrica de derivada. Calcular a ecuación da recta tanxente a unha función nun punto.

· Calcular derivadas.

· Utilizar a información que  proporciona a derivada dunha función para obter conclusión do comportamento dunha función: monotonía, extremos, curvatura, puntos de inflexión.

· Utilizar a información que proporciona o cálculo de derivadas para resolver problemas de optimización e na representación gráfica de funcións polinomiais ou racionais sinxelas, tiradas de situacións reais de carácter económico ou social.

· Analizar e interpretar fenómenos habituais das ciencias sociais susceptible de ser descritos mediante unha función, a partir do estudo cualitativo e cuantitativo das súas propiedades máis características.

· Determinar o espazo mostral asociado a un experimento aleatorio.

· Asignar probabilidades a sucesos aleatorios simples e compostos, dependentes ou independentes, utilizando as propiedades da probabilidade, técnicas de reconto directo, diagramas de árbore ou táboas de continxencia.

· Utilizar a regra de Laplace.

· Coñecer e utilizar as propiedades da probabilidade.

· Utilizar o teorema da probabilidade total e o teorema de Bayes.

· Recoñecer distribucións binomiais e normais. Asignar probabilidades a distribución binomiais e normais facendo uso das táboas.

· Deseñar e desenvolver estudos estatísticos de fenómenos sociais que permitan estimar parámetros cunha confianza e exactitude prefixadas e inferir conclusións en canto ao comportamento da poboación estudada.

· Determinar o tipo e o tamaño da mostra, para establecer un intervalo de confianza para m e p e mais para decidir se a discrepancia da media, da proporción e da diferenza de medias é significativa.

· Analizar de forma crítica informes estatísticos recollidos dos medio de comunicación e outros ámbitos, detectando posibles erros e manipulacións tanto na presentación dos datos coma nas conclusións. Valórase o nivel de autonomía, rigor e sentido crítico alcanzado ao analizar a fiabilidade do tratamento da información estatística que fan os medios de comunicación e as mensaxes publicitarias, especialmente a través de informes relacionados con fenómenos de especial relevancia social.

· Recoñecer a presenza das matemáticas na vida diaria e aplicar os coñecementos adquiridos a situacións novas, deseñando, utilizando e contrastando distintas estratexias e ferramentas matemáticas para o seu estudo e tratamento.
CRITERIOS DE  CUALIFICACIÓN :
INSTRUMENTOS DE AVALIACIÓN:
-DE CONTROL:   realización de traballos e exercicios, etc.
-EXAMES PREVIAMENTE ACORDADOS. Realizaranse dous exames por avaliación, o primeiro contará o 30% e o segundo, no que entrará toda a materia do trimestre contará o 70%.

